
 Kirish. Inson jamiyatda yashar ekan jamiyat ichiga singib boraveradi.Bugungi globallashuv 

jarayonida informatsiya oqimining haddan tashqari ortishi, urbanizatsiya jarayonining tobora 

jadallashuvi, integratsiyaning kuchayib borishi har bir insondan mavjud sharoitlarga moslashishda 

ruhiy egiluvchanlik talab qilmoqda. Bunda shaxs intellektining rivojlanish darajasi, uning aqliy 

imkoniyatlari regulyatori, ahloqiy jihatlari alohida ahamiyat kasb etadi. Oʻzbekiston Respublikasi 

Prezidenti Shavkat Mirziyoevning Oliy Majlisga Murojaatnomasidasharq donishmandlari 

aytganidek, “Eng katta boylik – bu aql- zakovat va ilm, eng katta meros – bu yaxshi tarbiya, eng 

katta qashshoqlik – bu bilimsizlikdir!” Shu sababli hammamiz uchun zamonaviy bilimlarni 

oʻzlashtirish, chinakam ma’rifat va yuksak madaniyat egasi boʻlish uzluksiz hayotiy ehtiyojga 

aylanishi kerak deb ta’kidladilar.[1] Yuqоridаgi fikrlаrgа tаyangаn hоldа, pеdаgоgik jаrаyondаgi 

tа’lim vа tаrbiya sаmаrаdоrligini оshirish maqsadida oʻqitish sifаtini tubdаn yangilаsh, oʻqituvchi 

vа oʻquvchining hаmkоrlikdаgi munоsаbаtini yoʻlgа qoʻyish, oʻzаrо sоgʻlоm rаqоbаt muhitini 

qаrоr tоptirish vа yangichа yondаshuvlаrni аmаliyotgа jоriy etishimiz zаrurdir. 

Adabiyotlar tahlili. Oʻspirinlik davrida oʻquv faoliyatining murakkablashishi, ularning 

yangijamoada tutgan oʻrni ulardan koʻp narsa talab qiladi. Oʻspirinlarning maktab hayotida,oilada 

tutgan mavqei oʻzgaradi, ya’ni oʻzidan kichiklarga nisbatan boshliq, tashkilotchiva tarbiyachi 

boʻlish talab qilinadi. 18 yoshda kattalikka erishadi. Bugungi kunda jamiyatda insonning 

ma’naviyat bilan sugʻorilgan intelektual xususiyatlari har qachongidanda kо‘proq qadrlana 

boshlandi. Bu xususiyat о‘z navbatida insondan jamiyat rivojiga hissa qо‘shadigan yaratuvchanlik 

hamda tarbiyaviylikka asoslangan shaxs sifatlarining qadri ortib borayotganligi bilan izohlash 

238 mumkin. Ijtimoiy persepsiya, ya’ni insonning-inson tomonidan idrok etilishi kо‘p jihatdan 

ijtimoiy intellekti darajasiga bogʻliqdir. Ijtimoiy munosabatlarning tarkibiy qismida shaxsning 

guruhga, jamiyatga ijtimoiyadaptatsiyasi uning sotsial intellektiga bogʻliq bо‘lib qolmoqda. 

Oʻzbekistonda E.Gʻ.Gʻoziyev rahbarligida J.S.Iskenderov tomonidan pedagogika kolleji 

oʻquvchilarida xarakterning intellektual va irodaviy xususiyatlari shakllanishini baholashda test-

reyting tizimidan foydalanishning samarali yoʻllari ishlab chiqildi.[2] 

Pedagogika kolleji oʻquvchilarida xarakterning intellektual va irodaviy xususiyatlarining 

shakllanish jarayoni shaxsning umumiy yoʻnalganligi, kasbiy ustanovkalari, kasbiy tasavvurlari 

va imkoniyatlari mutanosibligi omillar asosiga qurilishi tadqiqot davomida dalillandi. Oʻspirinlar 

xulq-atvori buzilishiga olib keladigan sabablarning psixologik xususiyatlari Z.F.Kamaletdinova 

ishlarida yoritilgan. [3] 

Ijtimoiy intellekt - bu insonga boshqalar bilan muvaffaqiyatli munosabatda boʻlishga 

yordam beradigan bilim, koʻnikma va qobiliyatdir. Oʻzimiz va boshqalarning xatti-harakatlarini 

tushunish, vaziyatga qarab harakat qilish qobiliyati shular jumlasidandir. Psixologiyada intellektga 

berilgan ta’rif xilma-xil. Eng kо‘p tarqalgani bufransuz olimi Jan Piaje ta’rifi. U kо‘p yillik 

tadqiqotlardan kelib chiqib, intellektniinsonning masalalar yecha olish qobiliyati, degan xulosaga 

kelgan. 

“Ijtimoiy intellekt” tushunchasini birinchi marta 1920 yilda E.Torndayk psixologiya fanida 

qoʻllagan. U bu tushuncha yordamida shaxslararo munosabatlarni oldindan koʻra bilishlikni 

tasvirlaydi va uni insonlar oʻrtasidagi munosabatlarga davr nuqtai nazari bilan yondashishni 

qiyoslaydi. E.Torndaykning ta’kidilashiga koʻra, intellektning quyidagi turilari mavjud: abstrakt 

intellekt - bu abstrakt, verbal va matematik belgilarni tushunish hamda ularning yordami bilan turli 

aqliy harakatlarni amalga oshirish qobiliyatidir, ijtimoiy intellekt- odamlarni tushunish va ular 

bilan munosabatlarga kirishish qobiliyatidir. [4.] 

80-yillarda D.Kiting tomonidan yaratilgan testlar ahloqiy yoki odob bilan fikrlashni 

baholashga moʻljallangan edi. M.Ford va M. Tisak intellektni baholashning negizida muammoli 

holatlarning toʻgʻri yechimini topish yotishini ta’kidlaydilar. Ular ijtimoiy intellekt axborotlarni 

qayta ishlash bilan bogʻliq boʻlgan mental qobiliyatlarning aniq va mutanosib guruhini oʻz ichiga 

olishini koʻrsata bildilar. Bu qobiliyat guruxi esa oʻz oʻrnida “formal” tafakkur asosini tashkil 

qiluvchi va “akademik” intellekt testlari bilan tekshiriluvchi qobiliyatlardan tubdan farq qiladi.[5]  

G. Ayzenk ta’kidlaganidek, ijtimoiy intellekt - bu shaxsning uning ijtimoiylashuv jarayonida 

shakllanadigan, ijtimoiy-madaniy sharoitlar ta’siri ostida shakllanadigan ongidir . Bizning 

fikrimizcha, J.Gilford tomonidan ishlab chiqilgan ijtimoiy intellekt tushunchasi diqqat e’tiboriga 

loyiqdir. U birinchi boʻlib umumiy intellekt omiliga bogʻliq boʻlmagan intellektual qobiliyatlar 

tizimi sifatida koʻrib chiqadigan ijtimoiy intellektni oʻlchash uchun ishonchli sinovni ishlab chiqdi. 

J.Gilford tuzilishining umumiy modelidan kelib chiqqan ijtimoiy intellektni oʻlchash 

imkoniyati.[6]   

Ijtimoiy intellekt - samarali shaxslararo oʻzaro ta'sir va muvaffaqiyatli ijtimoiy moslashish 

uchun zarurdir. Soʻnggi paytgacha psixologlar oʻrtasida aqlning ta'rifi atrofida bahslar boʻlib 

kelgan. Bu oʻzingizni, xatti-harakatlaringizni, boshqa odamlarning harakatlarini tushunish va 

samarali oʻzaro munosabatlarni oʻrnatish va maqsadingizga muvoffaqiyatli erishish qobiliyatini 

rivojlantirishni oʻz ichiga oladi. Rus psixologiyasida "ijtimoiy intellekt" tushunchasi bir qator 

tadqiqotchilar tomonidan koʻrib chiqilgan.  

Ilk oʻspirinlik davridan(talaba shaxsi) ijtimoiy intellektni rivojlantirish zamon talabi boʻlib 

kelmoqda. Bunga qator sabablar mavjud: 

1. Zamonaviy dunyoda mehnat taqsimoti kuchayib bormoqda va shuning uchun individual 

yutuqlar tobora jamoaviylikka aylanib bormoqda. Muvaffaqiyatga erishish uchun esa, bugungi 

kunda oʻz sohangizning professionali boʻlishning oʻzi yetarli emas. Shuningdek, odamlar bilan 

munosabatlarni yaxshilash, gʻoyalar yaratish, ularni jamiyatda targʻib qila olish kerak.  

2. Ilk oʻspirinlik davridagi talaba yoshlarda ijtimoiy intellektni rivojlanishi muloqotchan va 

shaxslararo munosabatlarga kirishuvchan boʻlishlarini ta’minlaydi. Shuningdek, ijtimoiy intellekti 

239 rivojlangan talabalar oʻz fikrlarini va mulohazalarini hech ikkilanmasdan ifoda eta oladilar, bu esa 

ularda muloqotchanlik va tashkilotchilik xususiyatlarini takomillashganidan dalolat beradi. 

3. Ijtimoiy intellekt insonning odamlarni va kundalik vaziyatlarni qanchalik tushunishining 

koʻrsatkichi hisoblanadi. Odatiy hayotda bunday koʻnikmalarni xushmuomalalik va sogʻlom 

fikrlash deb atashadi. Shuni ham aytib oʻtish kerakki, ijtimoiy intellekt yuqori aqliy daraja bilan 

oʻlchanmaydi.  

4. Ijtimoiy intellekt insonga oʻz his-tuygʻularini yetarli darajada ifoda etish, ularni 

boshqarish va nazorat qilish, shuningdek, boshqa odamlarning his-tuygʻularini tushunish va 

boshqarish imkonini beradi. Bu muloqot faoliyatining muvaffaqiyatining muhim omilidir. 

Oʻspirinlik davrida ijtimoiy intellekt boshqa odamlarning his-tuygʻularini tushunish va 

boshqarish, ularni boshqarish qobiliyati sifatida koʻproq namoyon boʻladi. Ushbu yosh davrining 

oʻziga xos xususiyati bu holatning tashqi kelib chiqishi tuygʻusini yoʻqotmasdan, boshqa 

odamning hozirgi hissiy holatiga ongli empatiyadir. 

Ijtimoiy intellektning rivojlanishi cheksiz jarayondir. Chunki bizning hayotdagi 

vazifalarimiz va maqsadlarimiz doirasini oʻsib bormoqda. Olti oy oʻtgach, siz ish joyida 

koʻtarilishingiz, endi oʻrganib qolgan hamkasblaringizdan uzoqlashib boshqa filiallarga 

oʻtishingiz, ish joyingizni oʻzgartirishingiz mumkin va bunda atrof muhitingiz tamomila oʻzgarib 

ketadi. Joylashayotgan joyingizda aloqalarni yaxshilash va boshqalar bilan toʻgʻri munosabatga 

kirishishda esa, ijtimoiy intellektning roli katta.Yuqoridagilardan kelibchiqqan holda quyidagicha 

xulosaga kelish mumkin: yoshlarning ijtimoiy intellektitabiatini tadqiq etish, ilmiy jihatdan chuqur 

tahlil qilish bugungi kun talabi boʻlib,barkamol avlod tarbiyasi, uning intellektual salohiyatini 

oshirish va kasbiyshakllanishida ijtimoiy intellektni aniqlash usullarini chuqur oʻrganish 

vadinamikasining xususiyatlarini tahlil etish muhimdir.Yoshlarning shaxslararomunosabatlarida 

intellektual qobiliyatlari birligida ijtimoiy muhit, suhbatdoshlarningxatti-harakatlari, shaxsiy 

fazilatlari, kechinmalarini baholash imkoniyatlari qonuniyatjihatidan mustahkam bogʼliqdir. 

Muloqot ishtirokchisining hissiyoti, fikr va niyatlarinitushunish qobiliyatiga egalik ijtimoiy 

intellektning oʻsishiga ham, murakkab mantiqiymunosabatlarni tushunishga ham ijobiy taʼsir 

koʻrsatib, tushunchalarning muhimjihatlarini farqlay olishni axborotlarni koʻrish orqali qayta 

ishlash imkoniyatlariningoʻsishiga olib kelib, yoshlarning kasbiy va shaxsiy kamolotida oʻz-oʻzini 

namoyonetishida koʻrinadi.  

